
Na osnovu člana 22. Zakona o izvršavanju Budžeta Kantona Sarajevo za 2021. godinu ("Službene novine Kantona
Sarajevo", broj 5/21),  člana  6.  Uredbe o kriterijama za finansiranje programa i projekata neprofitnih organizacija i
udruženja  koji  se finansiraju/sufinansiraju iz  Budžeta  Kantona Sarajevo  ("Službene novine  Kantona Sarajevo",  br.
33/11,  03/12-Ispravka,  37/13,  16/14,  06/17,  43/20 i  20/21) i  člana  2.  Pravilnika  o organizacijskim preduslovima i
aktivnostima po Javnom pozivu za finansiranje/sufinansiranje programa/ projekata /aktivnosti  neprofitnih organizacija i
udruženja  iz  Budžeta  Kantona  Sarajevo  za  2021.godinu sa  razdjela  Kabineta  predsjedavajućeg  i  zamjenika
predsjedavajućeg  Skupštine  Kantona  Sarajevo,  Kabinet  predsjedavajućeg  i  zamjenika  predsjedavajućeg  Skupštine
Kantona Sarajevo objavljuje

J A V N I   P O Z I V
za finansiranje/sufinansiranje programa i projekata neprofitnih organizacija i udruženja

iz Budžeta Kantona Sarajevo za 2021. godinu, sa razdjela Kabineta predsjedavajućeg i zamjenika
predsjedavajućeg Skupštine Kantona Sarajevo

PREDMET JAVNOG POZIVA

Predmet  Javnog  poziva  je  finansiranje/sufinansiranje  programa  i  projekata  neprofitnih  organizacija  i  udruženja  iz
Budžeta  Kantona  Sarajevo  za  2021.  godinu,  sa  razdjela  Kabineta  predsjedavajućeg  i  zamjenika  predsjedavajućeg
Skupštine Kantona Sarajevo (u daljem tekstu: Javni poziv ).

OSIGURANA SREDSTVA ZA FINANSIRANJE/SUFINANSIRANJE PROGRAMA I PROJEKATA

Osigurana  sredstva  za  finansiranje/sufinansiranje  programa  i  projekata  neprofitnih  organizacija  i  udruženja  iznose
96.300 KM.

PRAVO PRIJAVE NA  JAVNI  POZIV

Pravo prijave na Javni poziv imaju neprofitne organizacije i  udruženja koja za sredstva Budžeta apliciraju u svrhu
finansiranja/sufinansiranja projekata koji su od interesa za građane Kantona Sarajevo ili doprinose razvoju i afirmaciji
Kantona.

web: http://skupstina.ks.gov.ba

KRITERIJI ZA UČESTVOVANJE

OPĆI KRITERIJI
(1) Opći kriteriji za raspodjelu sredstava su:

a) registracija udruženja na bilo kojem nivou vlasti u Bosni i Hercegovini;

b) realizacija projekata udruženja koji su od interesa za građane Kantona ili doprinose razvoju i afirmaciji 
Kantona, 

c) ekonomska ili društvena opravdanost projekta koje udruženje predlaže i sprovodi;

d) program rada za tekuću godinu sa obrazloženjem;

e) finansijski plan za tekuću godinu sa analitički razrađenim troškovnikom projekta,

f) izvještaj o urednom finansijskom poslovanju (bilans stanja, bilans uspjeha i narativni izvještaj za prethodnu 
godinu);

g) finansijski izvještaj kompletnog projekta o utrošku sredstava  odobrenih u prethodnoj godini;

h) organiziranost i broj članova udruženja;

i) broj lica koja učestvuju u realizaciji projekata;

j) specifičnost potreba članova udruženja, odnosno populacije koju zastupaju;

k) rezultati i uspjesi na kantonalnom, federalnom, državnom i međunarodnom nivou, odnosno broj korisnika 
obuhvaćenih projektom

(2) Primaoci finansijske podrške za realizaciju programa ili projekta koji nisu dostavili narativni i finansijski izvještaj o
utrošku sredstava za odobreni program ili  projekte za koji  su imali u prethodnom periodu odobrena budžetska
sredstva  ili  su  dostavili  narativni  i  finansijski  izvještaj  u  kome  nisu  opravdali  utrošak  odobrenih  budžetskih
sredstava u cjelokupno odobrenom iznosu za program ili projekat, ne mogu biti prihvaćeni za finansiranje programa
ili projekata.

(3) Potrebna dokumentacija:

a) Popunjen  obrazac  za  aplikaciju  za  finansiranje/sufinansiranje  projekta,  koji  sadrži:  naziv  projekta,  opis
potreba, kratak opis projekta, ciljevi, ciljne grupe, plan realizacije projekta, trajanje projekta, osoblje i budžet;

b) Rješenje o registraciji-ne starije od šest mjeseci (izvadak iz registra udruženja)
c) Uvjerenje o poreskoj registraciji-identifikacioni broj za pravno lice i potvrda poslovne banke da račun nije

blokiran iz kojeg se vidi broj transakcijskog računa (ne starije od tri mjeseca), 
d) Program rada za 2021. godinu sa obrazloženjem,
e) Finansijski plan za 2021. godinu sa analitički razrađenim troškovnikom projekta,
f) Uvjerenje o izmirenim poreznim obavezama (ne starije od tri mjeseca),
g) Uvjerenje o izmirenim porezima i doprinosima za zaposlene-ukoliko ima zaposlenih, (udruženje koje nema

uposlenih i neizmirenih obaveza treba dostaviti ovjerenu izjavu kod nadležnog organa da nema uposlenih i
neizmirenih obaveza kojom to potvrđuje)-ne starije od tri mjeseca,

h) Zapisnik  sa  sjednice  nadležnog  tijela(  skupština,  upravni  odbor)na  kojoj  je  usvojen  izvještaj  o  radu  sa
finansijskim izvještajem za prethodnu godinu. 

i) Bilans stanja i bilans uspjeha za prethodnu godinu sa vidljivim pečatom Finansijsko /Financijsko Informatičke
Agencije.Za podnosioca prijave koji je registrovan u prethodnoj godini -potvrda da nije bilo promjena na
računu sa pečatom Finansijsko /Financijsko Informatičke Agencije.

j) Ekonomska ili društvena opravdanost projekta koje udruženje predlaže ili sprovodi,
k) Organizovanost i broj članova udruženja,
l) Broj lica koja učestvuju u realizaciji projekta,
m) Rezultati i uspjesi na kantonalnom, federalnom, državnom i  međunarodnim  nivou, odnosno broj korisnika

obuhvaćen projektom.
n) Izjava ovlašćenog lica podnosioca prijave, potpisana i ovjerena kod nadležne općinske službe.

POSEBNI KRITERIJ:

a) Izjava da nisu dobili sredstva za finansiranje/sufinansiranje projekta/programa od strane drugih ministarstava u
Kantonu Sarajevo u 2021. godini (ovjerenu od strane nadležnih organa i ne stariju od tri mjeseca).

OPŠTE ODREDBE

1. Prijava na Javni poziv, obrasci  (Obrazac za prijavu projekta za finansiranje/sufinansiranje iz Budžeta Kantona
Sarajevo OBR.7.3-02-01/01 i Obrazac narativnog i  finansijskog izvještaja)  i  Izjava ovlaštenog lica ponosioca
prijave objavljeni su na web stranici  Skupštine Kantona Sarajevo: www.skupstina.ks.gov.ba, a mogu se i lično
preuzeti u prostorijama zgrade Kantona Sarajevo  ul. Reisa Džemaludina Čauševića 1, 71000 Sarajevo.

2. Prijava sa pratećom dokumentacijom za finansiranje/sufinansiranje projekata sredstvima Kabineta može se predati
lično na Protokol Kantona Sarajevo (soba 2) ili poštom na adresu:

KANTON SARAJEVO

KABINET PREDSJEDAVAJUĆEG I ZAMJENIKA PREDSJEDAVAJUĆEG

SKUPŠTINE KANTONA SARAJEVO

Komisija za provođenje javnog poziva za finansiranje/sufinansiranje programa/projekata/aktivnosti neprofitnih
organizacija i udruženja iz Budžeta Kantona Sarajevo za 2021. godinu

Ulica Reisa Džemaludina Čauševića br. 1

71 000 Sarajevo

sa naznakom:

"Prijava za finansiranje/sufinansiranje programa i projekata neprofitnih organizacija i udruženja iz Budžeta
Kantona Sarajevo za 2021.godinu

(Ne otvaraj-Otvara Komisija)

3. Svi dokumenti koji se podnose kao dokaz o ispunjavanju općih i posebnih kriterija iz ovog poziva moraju biti
orginalni ili ovjerene kopije kod nadležnih organa,  a obrasci  moraju biti potpisani od strane osobe ovlaštene za
zastupanje aplikanta u pravnom prometu i ovjerene pečatom aplikanta.

4. Krajnji rok za podnošenje prijave je 15 (petnaest) dana od dana objavljivanja Javnog poziva u  novinama"Dnevni
avaz" i na WEB stranici Skupštine Kantona Sarajevo www.  skupstina  .ks.gov.  ba

5. Neblagovremene, nepotpune i neuredne  prijave neće biti predmet razmatranja.
6. Za finansiranje/sufinansiranje realizacije odobrenih projekata zaključuju se pojedinačni ugovori 
7. Odobrena sredstva za realizaciju troškova programa, projekta ili aktivnosti koriste se za:

a) administrativne troškove maksimalno do 30%
b) projektne aktivnosti minimalno 70%.

Za sve  dodatne  informacije  možete  se  obratiti  Kabinetu  predsjedavajućeg  i  zamjenika  predsjedavajućeg  Skupštine
Kantona Sarajevo na tel. 033/562-044 ili 033/562-051.

                                                           Kabinet predsjedavajućeg i zamjenika predsjedavajućeg    

                                                                               Skupštine Kantona Sarajevo      

